
ENTZUNALDIAREN ETA JENDAURREKO INFORMAZIOAREN TXOSTENA, 

HEZKUNTZAKO KONTSEILARIAREN FORU AGINDUARENA. FORU AGINDU 

HORREN BIDEZ, NAFARROAKO GOBERNUKO HEZKUNTZA 

DEPARTAMENTUAREN BEHIN-BEHINEKO IKUSKATZAILEEN LANPOSTUAK 

BETETZEKO IZANGAIEN ZERRENDAK ERATU, ANTOLATU ETA KUDEATZEN 

DIRA. 

 

 

Ezarritako prozedurari jarraikiz, gardentasun atarian egon zen argitaratuta, 

2021eko abuztuaren 23tik irailaren 10era (biak barne), Hezkuntzako kontseilariaren foru 

aginduaren testua, zeinaren bidez eratu, antolatu eta kudeatzen baitira Nafarroako 

Gobernuko Hezkuntza Departamentuaren zerbitzuko behin-behineko ikuskatzaileen 

lanpostuak betetzeko izangaien zerrendak. 

 

Aldez aurreko kontsultaren xedea da foru agindu berriaren eraginpean gerta 

litezkeen herritarren eta ordezkaritza duten erakundeen iritzia jasotzea honako aldaketa 

hauei buruz: ekimenarekin konpondu nahi diren arazoak, foru agindua onesteko premia 

eta egokitasuna, arauaren xedeak eta egon litezkeen beste aukera batzuk 

(arauemaileak edo arauemaile ez direnak). 

 

Hurrengo egunetan foru agindu horren idazketa aldatzeko bi alegazio jaso ziren 

Hezkuntza Departamentuko Hezkuntzako Ikuskapen Zerbitzuan. 

 

- 1. alegazioa: sindikatu batek 2021eko irailaren 10ean egina 

- 2. alegazioa: herritar batek 2021eko irailaren 8an egina 

 

 

1.- 1. ALEGAZIOAREN ERANTZUNA: 

 

1. proposamena:  

4. artikuluaren testua honela idatzi beharko litzateke: 

"4. artikulua 



Servicio de Régimen Jurídico de Personal 
Langileen Araubide Juridikoaren Zerbitzua 
San Domingo 8 
31001 IRUÑA  
Tel.: 848 42 66 12  
srjpeduca@navarra.es 

 

2 

 

1. Hezkuntza Departamentuak Hezkuntzako ikuskatzaile lanpostuetan aldi baterako aritzeko 

izangaien zerrendak eratuko ditu, gaztelaniaz eta euskaraz, lehentasun hurrenkera honen 

arabera haien artean: 

a) Oposizioaldia gainditurik ere, sarrerako hautapen prozedura gainditu ez duten izangaien 

zerrenda. Foru agindu honen ondorioetarako, zerrenda hori oposizioaldia gainditu duten plaza 

gabekoen zerrenda deituko da. 

b) Oposizioaldiko probaren bi zati gaindituta, sarrerako hautapen prozesuetatik datozen 

izangaien zerrendak. 

c) Oposizioaldiko probaren zati bat gaindituta, sarrerako hautapen prozesuetatik datozen 

izangaien zerrendak. 

d) Berariazko deialdi baten bidez eratutako izangaien zerrendak. 

2. Sarrerako hautapen prozedurako deialdiek edo berariazkoek zer zehazten duten, horren 

arabera eratuko dira gaztelaniazko zerrenda bat eta beste bat, euskarazkoa, haietako 

bakoitzeko. 

3. Behin-behineko ikuskatzaileen zerrendek indarra izaten segituko dute behar den lan 

publikoaren eskaintzaren (LPE) ondorengo zerrenda berriak eratu arte. 

4. Berariazko deialdi baten bidez eratutako izangaien zerrendak. 

 

2. proposamena:  

4. artikuluaren ondoren, honako eduki hau izanen duen artikulu bat gehitzea: "Sarrerako 

hautapen prozesuetatik datozen izangaien zerrendak". 

Sarrerako deialdira aurkeztu baina oposizioaldiko probaren zatiren bat gainditzen ez duten 

izangaiekin eratuko dira zerrenda horiek. Zerrenda bat eratuko da, lehentasuna izanen duena, 

probaren zatietako bi gainditzen dituzten izangaiekin; eta beste bat, zati bakarra gainditzen 

dutenekin. 

Izangai horiek hurrenkeran ezarriko dira zerrenda bakoitzean, oposizioko probaren zer zati 

gainditzen duten, haietan eskuratutako puntuazioen batuketa aritmetikotik ateratzen den 

puntuazioaren arabera. Artikulu honen babesean eratutako zerrendek indarra izanen dute harik 

eta Hezkuntzako Ikuskatzaileen Kidegoan sartzeko deialdietako zerrenda berriak eratu arte. 

ERANTZUNA 1. eta 2. proposamenei. 

Ukatu dira 1. eta 2. proposamenak. 

Alegazioan adierazten da oposizioaldiko proba guztiak eta haietako parte bat 

gainditzeak izangaien ezagutza-maila objektiboa erakusten dutela. 

Alderdi horri dagokionez, adierazi behar da Hezkuntzako Ikuskatzaileen Kidegorako 

sarrera otsailaren 23ko 276/2007 Errege Dekretuak arautzen duela. Errege dekretu 

horrek ezartzen du oposizioaldiak proba bakarra izanen duela, eta hartan, izangaiek 

zer ezagutza pedagogiko, zer administrazio ezagutza eta hezkuntzari buruzko legeriaren 

gaineko zer ezagutza dituzten baloratuko dela, betiere ikuskatzailearen jardunarekin 

lotuta, eta, horrez gain, ikuskatzailearen lana egiteko ezagutza eta teknika espezifikoak 

ere baloratuko direla. Era berean, aurreko paragrafoan aipatzen den probak hiru zati 

izanen dituela. Errege dekretu horrek ezartzen du proba bakarra izanen dela eta hura 

holistikoa izanen dela. Oposizioaldiko proba gainditzeko hiru zatietako bakoitza gainditu 

behar da eta, horrenbestez, horrek bermatzen du izangaien ezagutza-maila objektiboa. 

Era berean, "(...) emaitza horiekin hautapen prozesuetara aurkezte hutsak argi 

uzten du Hezkuntzako Ikuskatzaileen Kidegoko kide izateko ageriko borondatea. 

(…)”.  

Alderdi horri dagokionez, adierazi behar da funtzio publikoan sartzeko prozeduretan 

plaza bat eskuratzeko ageriko borondateak ez duela inolaz ere prozesuaren azken 

emaitza erabakitzen. 

Era berean, adierazten da: "(...) "memoria" izeneko proba bat egiten da, hautapen organoa alde batera 

utzita eta haren kontrol eta gainbegiradarik gabe. (…)”. 

Alderdi horri dagokionez, adierazi behar da izangai bakoitzak ahoz azaldu eta 

defendatuko duela memoria dagokion hautapen organoaren aurrean, eta, ondoren, 

izangaiak ahoz erantzun beharko diela hautapen organoko kideek egindako galderei. 

Txostena baloratzeko, hautapen organoak irizpide hauek izanen ditu kontuan, gutxienez 

ere: aurkeztutako jarduketa proposamenaren funtzionaltasuna, baita eguneratua izatea 

eta indarra duen araudiari egokitua egotea ere, eta jarduketa hori Hezkuntza 

Departamentuko Hezkuntzako Ikuskapen Zerbitzuaren antolamenduan eta 

funtzionamenduan txertatua egotea. Prozedura hori eskuan, hautapen organoak 

beharrezko tresnak ditu aurkeztutako memoriaren gainean izangaiaren jakintza 

kontrolatu eta gainbegiratzeko. 

 

Era berean, adierazten da: "(...) ez da justifikatzen zergatik urruntzen den foru 

aginduaren idazketa irakaskuntzako beste lanpostu batzuk betetzeko beste 

deialdi batzuetan ezarritako prozeduratik, proba guztiak gainditu ez dituzten 

izangaiak sartzeari dagokionez (...)" 

Alderdi horri dagokionez, adierazi behar da aipatutako errege dekretu horrek prozedura 

desberdinak ezartzen dituela Hezkuntzako Ikuskatzaileen Kidegoan sartzeko, batetik, 

eta irakaskuntzako beste kidego batzuetan sartzeko, bestetik. Horri gehitu behar zaio, 

bestalde, autonomia erkidego bakoitzak behin-behineko ikuskatzaileen lanpostuak 

betetzeko izangaien zerrendak kudeatzeko berezko prozesuak dituela. Foru agindu 

honetan ezarri nahi den prozedura gainerako autonomia-erkidegoetan ezarritakoaren 

antzekoa da.  

3. proposamena:  

"Berariazko deialdi baten bidez eratutako izangaien zerrendak" proposamenari dagokion 6. 

artikulua 8.a izatera pasatuko litzateke, eduki honekin: "Hezkuntzako Ikuskapen Zerbitzuak 

proposatuta, Hezkuntza Departamentuak berariazko deialdiak onesten ahalko ditu Hezkuntzako 

ikuskatzaile lanpostuetan aldi baterako ariko diren izangai berriak lortzeko. Era berean, eta izaera 

orokorrez, deialdi hauek onetsiko dira aipaturiko foru aginduaren X. artikuluan aipatzen diren 

izendapen berezien iraupen aldiko ikasturtean berean. 

Deialdi hauen bidez hautaturiko izangaiak erdietsitako guztizko puntuazioaren arabera antolatuko 

dira. Artikulu honen babesean eraturiko zerrendak indarrean egonen dira Hezkuntzako 

ikuskatzaile lanpostuetan aldi baterako aritzeko izangaien berariazko deialdi baten ondorioz 

zerrenda berri bat izan arte. 

 

ERANTZUNA 3. proposamenari. 

Ukatu da 3. proposamena. 

Alegazioan adierazten da berariazko deialdi batetik ateratako zerrendek indarra izan 

beharko luketela zerrenda berri bat eratu arte. Hezkuntzako ikuskatzaile batek egin 

behar dituen askotariko lanek berekin dakarte kualifikazio tekniko handia eta denboran 

neketsua eta luzea den ikaskuntza behar izatea. Proposatutako planteamenduarekin 

gerta daiteke ordezkapen bat egiten ari diren behin-behineko ikuskatzaileek beste 

deialdi batean parte hartzeko debekua izatea, nahiz eta lana ongi menderatu eta lan hori 

egiteko jadanik eskuratutako gaitasunak izan. Horrek berekin ekarriko luke ikuskatzaile 

horiek Ikuskapen Zerbitzua utzi behar izatea ordezkatutako langilea bere lanpostura 

itzuli delako eta aldi berean ez dagoelako berariazko deialdi(ra)ko zerrenda berrian. Eta, 

orobat, horrek guztiak berekin ekarriko luke ezagutza galtzea, zerbitzuaren 

funtzionamendu egokirako ezinbesteko balioa, alegia. 

 

 

4. proposamena: Gaur egungo 7. artikulua osorik ezabatuko litzateke. 

ERANTZUNA 4. proposamenari. 

Ukatu da 4. proposamena. 

"Izendapen bereziak" izeneko 7. artikulua aldaketarik gabe ekarri da Hezkuntzako 

kontseilariaren apirilaren 23ko 35/2013 Foru Agindutik. Foru agindu horren bidez, 

Hezkuntza Departamentuari atxikirik, Hezkuntzako ikuskatzaile lanpostuetan aldi 

baterako aritzeko izangaien zerrendak kudeatzeko arauak onetsi ziren.   

Bere izenak adierazten duen bezala, izendapen horiek bereziak izanen dira, hala 

eskatzen duten egoera egiaztatuetan erabiltzekoak. Gerta daiteke, zerrendak agortuak 

egonik, berariazko beste zerrenda baterako deia egitea eta zerrenda horretan sartzeko 

beharkizunak betetzen duten izangairik ez izatea. 

Foru agindu hori malgua da berariazko zerrenda berrietarako deia egitean. Horrek 

berekin ekarriko du Hezkuntzako Ikuskapen Zerbitzura sartzen diren ikuskatzaileak 

berariazko zerrenden deialdien bitartez sartzea oposizio-lehiaketa aldien artean.  

  

5. proposamena: 13.3. artikulua aldatzea: 

"Nafarroako Gobernuko Ikuskapen Zerbitzuko kideak izatea batzordekideak" esaldia ezabatzea. 

Eta hautapen organoko kideak gutxienez 3 izan beharrean 5 izatea. Honela idatziko litzateke: 

1. Honela osatuko dira berariazko deialdietako hautapen organoak: 

 

- Batzordeburua, organo dei egileak libreki izendatuko duena. 

- Batzordekideak, Hezkuntzako Ikuskatzaileen Kidegoko karrerako funtzionarioak izanen direnak. 

Haietako bat idazkari arituko da. 

 

Kideen kopurua bakoitia izanen da, eta ez bost baino txikiagoa. 

ERANTZUNA 5. proposamenari. 

5. proposamena hein batean onartu da. 

Onartu da Nafarroako Foru Komunitateko ikuskatzaileak soilik izatea hautapen 

organoetako kideak eta ez da onartu hautapen organoaren gutxieneko kide kopuruari 

dagokion eskaera. Hautapen organo horietako gutxieneko kide kopuruak aurreko foru 

aginduan ezarritako berbera izaten segituko du, harik eta foru agindu honek hura 

indargabetu arte. Adierazitako gutxieneko kopuru horrek aurreko deialdietan 

eragozpenik ez duela sortu uste du zerbitzu honetako zuzendaritzak, ez baitu horren 

gaineko txostenik eta ez baitiote aurreko zuzendariek halakorik adierazi. Beraz, ez da 

beharrezkoa kopuru hori aldatzea. 

 

6. proposamena: 14. artikulua honela idaztea: 

Berariazko deialdietako hautaprobak. 

14.1. Berariazko probetarako deialdietan Hezkuntzako Ikuskapen Zerbitzuaren eginkizunekin 

zerikusia duen txosten baten balorazio baztertzailea sartuko da, baita izangaien merezimenduen 

balorazioa ere, foru agindu honen I. eranskineko baremoaren araberakoa. 

14.2. Proba objektibo itxiak 2 zati izanen ditu: bata, teorikoa eta, bestea, praktikoa. 

14.3. Zati teorikoa kalifikazioaren % 40 izanen da eta praktikoa % 60. 

 Edonola ere, bi probak gainditu behar dira zerrendan sartzeko. 

14.4. Proba egiten den bitartean, hautapen organoak  Hezkuntza Departamentuko webgunean 

argitaratuko ditu item teorikoen erantzunak eta kasu praktikoaren soluzioa, bakoitzari dagozkion 

errubrikekin batera. 

14.5. Kasu praktikoa ahoz azaldu eta defendatuko dute izangaiek hautapen organoaren aurrean 

eta, horren ondoren, hautapen organoko kideek egiten dizkieten galderei ahoz erantzun beharko 

diete, gehienez ere 30 minutuko agerraldi batean. 

Memoriaren eta merezimenduen balorazioa % 50ean haztatuko da. Puntuazio osoan 

berdinketarik bada, berdinketa hautsiko da irizpide hauen arabera: 

a) Berariazko proba objektibo itxiaren balorazioan lortutako puntuazio handiena. 

 

b) Ataletan zeinek duen puntu gehien, baremoko hurrenkeraren arabera. 

 

ERANTZUNA 6. proposamenari. 

Hein batean onartu da 6. proposamena. 

Probari bigarren zati bat gehitu zaio, hau da, kasu praktiko bat, Hezkuntzako Ikuskapen 

Zerbitzuan gerta daitezkeen egoera zehatzei erantzutekoa. 

Memoria izeneko probaren lehen zatia bere horretan uzten da (Hezkuntzako Ikuskapen 

Zerbitzuaren eginkizunei buruzkoa izanen da). 1. eta 2. proposamenetan erantzun den 

bezala, hautapen organoak beharrezko tresnak ditu aurkeztutako memoriaren gainean 

izangaiaren jakintza kontrolatu eta gainbegiratzeko. 

Honela geldituko da 14. artikuluaren testua: 

14. artikulua. Hautapen prozesua.  

1. Berariazko proben deialdietan aurreikusita dago Hezkuntzako Ikuskapen Zerbitzuko 

eginkizunekin zerikusia duen proba bat egitea. Proba horrek bi zati izanen ditu eta biak 

baztergarriak izanen dira. Lehen zatia memoria bat izanen da, Hezkuntzako Ikuskapen 

Zerbitzuaren eginkizunekin lotutakoa. Bigarren zatia kasu praktiko bat izanen da, Hezkuntzako 

Ikuskapen Zerbitzuan gerta daitezkeen egoera zehatzei erantzutekoa. Probaren bi zatiak 

gainditzen dituzten izangaien lana baloratuko da foru agindu honetako I. eranskinean xedatutako 

merezimendu baremoaren arabera.  

2. Memoria baloratzeko, hautapen organoak irizpide hauek izanen ditu kontuan, gutxienez ere: 

aurkeztutako jarduketa proposamenaren funtzionaltasuna, baita eguneratua izatea eta indarra 

duen araudiari egokitua egotea ere, eta jarduketa hori Hezkuntza Departamentuko Hezkuntzako 

Ikuskapen Zerbitzuaren antolamenduan eta funtzionamenduan txertatua egotea.  

3. Izangai bakoitzak ahoz azaldu eta defendatuko du memoria dagokion hautaketa-organoaren 

aurrean, eta, ondoren, izangaiak ahoz erantzun beharko die organoko kideek egindako galderei. 

4. Kasu praktikoa baloratzeko, hautapen organoak irizpide hauek izanen ditu kontuan, gutxienez 

ere: kasuaren identifikazioa, lege-argudioak, balorazioa eta garapena, eta kasuaren soluzioa. 

5. Zatietako bakoitzak hamar puntu balioko du, gehienez ere. Berariazko zerrendan sartzeko, 

gutxienez bost puntu lortu beharko dira bakoitzaren kalifikazioan.  

6. Probaren bi zatiez gainera, izangaien merezimenduak baloratu beharko dira, foru agindu 

honen I. eranskinean jasotako irizpideen arabera. 

7. Probaren zatiak honela baloratuko dira: % 50 memoria eta % 50 proba idatzia. 

8. Probaren eta izangaien merezimenduen balorazioa % 50ean haztatuko da.  

9. Guztizko puntuazioan berdinketa bada, hurrenez hurren ondoko irizpideei jarraituta ebatziko 

da:  

a) Txostenaren balorazioan lortutako puntuazio handiena.  

b) Merezimenduen baremoko apartatuetan lortutako puntuazio handiena, baremoko 

hurrenkeraren arabera.  

c) Jendaurreko zozketa Hezkuntza Departamentuan. 

 

7. proposamena: I. eranskinean II.2.1. apartatua aldatzea: 

Honela dioen lekuan: 

"Behin-behineko ikuskatzaile moduan emandako urte bakoitzeko: 0,750 puntu. (...)  

Apartatu honetan soilik kontuan hartuko dira kontuan merezimendu lehiaketen bidez lortutako 

lanpostuetan behin-behineko ikuskatzaile moduan egindako urteak". 

 

Honela esan behar du: 

"Behin-behineko ikuskatzaile moduan emandako urte bakoitzeko: 0,750 puntu. (...) Apartatu 

honetan soilik kontuan hartuko dira sarrerako hautapen prozesuetatik (iraupeneko ikuskatzaileen 

kidegorako oposizioa) eta berariazko zerrendetatik datozen lanpostuetan behin-behineko 

ikuskatzaile moduan emandako urteak" 

 

 

ERANTZUNA 7. proposamenari. 

Onartu da 7. proposamena. 

  

8. proposamena: I. eranskinean II.2.2. atala aldatzea: 

Honela dioen lekuan: 

"Nafarroako Foru Komunitateko Hezkuntza administrazioan Unitate Teknikoko buru, Bulegoko 

buru, Ataleko buru, Zerbitzuko zuzendari edo horien baliokideak izanik egindako zerbitzu-urte 

bakoitzeko: 0,500 puntu". 

Gehitu behar da: 

"haiek betetzeko deitutako merezimenduen lehiaketetan parte hartzearen ondorioz lortutakoa 

lanpostuetan." 

 

 

ERANTZUNA 8. proposamenari. 

Ez da 8. proposamena onartu. 

Otsailaren 23ko 276/2007 Errege Dekretuak onetsi zuen irakaskuntza kidego horietan 

sartzeko, horietara igotzeko eta espezialitate berriak eskuratzeko erregelamendua. 

Errege dekretu horretan arautzen da Hezkuntzako Ikuskatzaileen Kidegora nola sartu. 

Foru aginduan ezarri den baremoa eta gorago aipatutako errege dekretukoa baliokideak 

dira hainbat alderditan. Errege dekretu horren "Hezkuntzako Ikuskatzaileen Kidegoan 

sartzeko merezimenduen baremoen berezitasunak" izeneko III. eranskinean, 

"Hezkuntza administrazioko postuetako zerbitzua" apartatuan, ez da bereizten 

lanpostua lortu dela lanpostuak betetzeko deitutako merezimendu lehiaketetan parte 

hartzearen ondorioz. 

 
2.- ERANTZUNA 2. ALEGAZIOARI: 

  

1. ekarpena:  

"Foru aginduaren I. eranskineko II. apartatuak, zeinak ezartzen baitu 

Hezkuntzako behin-behineko ikuskatzaileen lanpostuak zerbitzu eginkizunetan 

aldi baterako betetzeko hautagaien zerrenden berariazko deialdietako 

merezimenduak baloratzeko baremoa, 2.1 apartatuan ezartzen du: 

"Behin-behineko ikuskatzaile moduan emandako urte bakoitzeko: 0,750 puntu. Hilabete edo 

urteko zatiki bakoitzeko apartatu honetan: 0,625 puntu.  Apartatu honetan soilik kontuan hartuko 

dira lanpostuak betetzeko deitutako merezimendu lehiaketetan parte hartzearen ondorioz 

lortutako lanpostuetan behin-behineko ikuskatzaile moduan egindako urteak." 

ALEGAZIOAK: 

Ezabatu ondoko testu hau:  

"Apartatu honetan soilik kontuan hartuko dira lanpostuak betetzeko deitutako merezimendu 

lehiaketetan parte hartzearen ondorioz lortutako lanpostuetan behin-behineko ikuskatzaile 

moduan egindako urteak." 

Edo apartatu horren idazketa beste hauetako baten batez ordezkatzea:  

•“Apartatu honetan kontuan hartuko dira Nafarroako Foru Komunitateko Hezkuntza 

Administrazioaren esparruan behin-behineko ikuskatzaile moduan emandako urteak." 

•“Apartatu honetan kontuan hartuko dira ikuskatzaileen kidegoetan sartzeko prozeduretan eta 

Nafarroako Foru Komunitatearen Hezkuntza Administrazioaren esparruan deitutako behin-

behineko ikuskatzaileen lanpostuak betetzeko zerrendak eratzeko merezimenduen lehiaketetan 

lortutako lanpostuetan behin-behineko ikuskatzaile moduan emandako zerbitzuak.”  

 
ERANTZUNA:   

Ez da proposamena onartu. 

Ez da onartu proposatutako testua ezabatzeko eskatzen den zatia. Foru aginduan ezarri 

den baremoa eta gorago aipatutako errege dekretukoa baliokideak dira hainbat 

alderditan. Errege dekretu horretako "Hezkuntzako Ikuskatzaileen Kidegoan sartzeko 

merezimenduen baremoen berezitasunak" izeneko III. eranskinean, "behin-behineko 

ikuskatzaile aritzea" apartatuan, ezartzen da behin-behineko ikuskatzaileen 

lanpostuetan emandako zerbitzu-urte bakoitzeko 0,750 puntu emanen direla eta 

apartatu horretan soilik kontuan izanen direla lanpostuak betetzeko deitutako 

merezimendu lehiaketetan parte hartzearen ondorioz lortutako lanpostuetan behin-

behineko ikuskatzaile moduan egindako urteak." 

Proposamenak aukerako bi idazketa proposatu ditu. Ez da bakar bat ere onartu. Gorago 

azaldu den bezala, otsailaren 23ko 276/2007 Errege Dekretuak bereizten ditu behin-

behineko ikuskatzaile moduan emandako zerbitzuak, hots, lanpostuak betetzeko 

deitutako merezimenduen lehiaketetan parte hartzearen ondorioz lortutakoak, baina ez 

du inon esaten zerbitzu horiek non eman diren.   

 

  

Iruñean, 2021eko irailaren 28an 

HEZKUNTZAKO IKUSKAPEN ZERBITZUKO ZUZENDARIA 

 

 

 

Alberto Urrutia Lecumberri 


